Croeso
Er mwyn cefnogi ac adeiladu ar ein henw da am ragoriaeth ymchwil, rydym yn ceisio denu ymgeiswyr rhyngwladol sy’n byw ac yn gweithio y tu allan i’r DU ar hyn o bryd (am o leiaf y 24 mis diwethaf), fel rhan o’n dyraniad o fenter Cronfa Dalent Byd-eang Llywodraeth y DU.
I gyflymu ein harweinyddiaeth ymchwil yn y maes strategol allweddol Lled-ddargludyddion Cyfansawdd a Diwydiannau Creadigol, rydym yn dymuno penodi Athro yn unol â’r maes cyfatebol yn strategaeth ddiwydiannol y DU.
Bydd yr ymgeisydd llwyddiannus wedi sefydlu ei hunain yn gadarn yn ei maes/faes, ac yn meddu ar bortffolio sylweddol o ymchwil, ynghyd â hanes profedig o gyhoeddi ac ennill grantiau ymchwil, a chydnabyddiaeth genedlaethol neu ryngwladol yn ei maes/faes ymchwil dewisol. Yn bwysig, bydd ganddynt y gallu i yrru meysydd o ymchwil ac arloesi sydd wedi’u halinio â’r strategaeth ddiwydiannol, ar y cyd â phartneriaid allanol a disgyblaethau eraill.
Mae’r rôl hon yn gyfle i gael dylanwad uniongyrchol a pharhaol ar genhadaeth Prifysgol Caerdydd i gyd-greu a rhannu gwybodaeth newydd er mwyn darparu byd gwell i genedlaethau’r dyfodol. Mae ein strategaeth, ‘Ein dyfodol, gyda’n gilydd’, yn adeiladu ar ein hanes, ein gwerthoedd, ein cryfderau, ein hadnoddau a’n rhwydweithiau i wireddu ein cynlluniau a’n blaenoriaethau uchelgeisiol. Ein gweledigaeth yw bod yn brifysgol fyd-eang sy’n arwain y byd, yn rhagorol o ran ymchwil ac addysg, ac sy’n creu effaith gymdeithasol, ddiwylliannol ac economaidd drawsnewidiol yng Nghaerdydd, Cymru, y DU a’r byd.
Os ydych yn teimlo bod gennych y sgiliau, yr angerdd a’r ysgogiad i ateb yr her hon, byddem wrth ein bodd yn clywed gennych.

Prifysgol Caerdydd
Mae Prifysgol Caerdydd yn falch o fod ymysg y prifysgolion arloesedd mwyaf blaenllaw yn y DU, gyda rhagolwg byd-eang. Rydym yn 11eg yn y DU am effaith ymchwil (REF2021), ac rydym yn cefnogi ddiwylliant o chwilfrydedd, cysylltedd ac atebolrwydd.
Mae amgylchedd ymchwil ac arloesedd Prifysgol Caerdydd, yn gysylltiedig â Cymrodoriaethau Galluedd Byd-eang, yn unigryw. Mae gennym gyfleusterau rhagorol sy’n canolbwyntio ar arloesi ac sy’n cefnogi ymchwil sylfaenol, cyd-greu gyda phartneriaid allanol, a throsiad ymchwil.
Mae rhwydweithiau cryf yn nodwedd allweddol o weithio yng Nghaerdydd. Bydd ymgeiswyr llwyddiannus yn dangos ymgysylltiad agos â rhanddeiliaid cyhoeddus a phreifat a chydweithrediad dwfn ag academia, y diwydiannau creadigol, a chlystyrau diwydiannol i gefnogi arloesi. Mae’r elfennau hyn yn helpu i yrru llwyddiant cyflym ar gyfer twf, cynhyrchiant a llesiant.
Rydym yn falch o fod yn brifysgol sy’n edrych i’r dyfodol, gyda Deddf Llesiant Cenedlaethau’r Dyfodol Cymru yn gosod datblygu cynaliadwy wrth galon gwneud penderfyniadau’r wlad. Mae hyn yn mynd law yn llaw â chreadigrwydd a datrys problemau drwy ymchwil ac arloesedd, gan ymestyn y tu hwnt i ffiniau disgyblaethau i fynd i’r afael â heriau a fydd yn gwneud gwahaniaeth i’n byd.
Bydd Cymrodyr Talent Byd-eang yn chwarae rôl fawr wrth lunio dyfodol ein prifysgol, gan ein cefnogi i greu effaith barhaol a gwireddu ein gweledigaeth ar gyfer y dyfodol mewn meysydd sy’n gysylltiedig â diwydiannau creadigol, gwyddoniaeth drawsnewidiol, ynni glân, a pheirianneg. Mae hwn yn gyfle sylweddol i weithio yng nghanol cymuned gysylltiedig lle mae partneriaethau’n sbarduno arloesedd.

Y Rôl
Athro yn y maes Diwydiannau Creadigol
Cyflog yn yr ystod £77,711 i £135,297, yn ddibynnol ar asesiad band cyflog athrolegol

Mae’r swydd hon yn llawn amser ac yn un cyfnod penodol tan 30 Medi 2030.
Caiff y posibilrwydd o gytundeb parhaol ei ystyried gyda darpar ymgeiswyr addas, lle bo hynny’n briodol i’r rôl. Byddai unrhyw drefniadau o’r fath yn destun trafodaeth a chytundeb yn ystod y broses recriwtio.
Mae Prifysgol Caerdydd yn cynnig amgylchedd lle gall ymchwilwyr uchelgeisiol wirioneddl ragori. Fel rhan o sefydliad blaenllaw y Grŵp Russell, byddwch yn elwa ar gyfleusterau o’r radd flaenaf, rhwydweithiau rhyngddisgyblaethol cryf, a diwylliant sy’n hyrwyddo ymchwil ddwys, ddychmygus. Rydym yn buddsoddi mewn cryfderau sy’n dod i’r amlwg ac yn meithrin cydweithrediadau sy’n gwthio ffiniau ac yn darparu atebion i heriau byd-eang.
Mae Prifysgol Caerdydd yn gyrru ecosystem diwydiannau creadigol sy’n dod yn fwyfwy bywiog, gan rymuso arloesedd gyda dylanwad cymdeithasol, diwylliannol ac economaidd trawsnewidiol ledled Cymru a thu hwnt. Dan arweiniad y Ganolfan ar gyfer yr Economi Greadigol a thrwy fentrau fel Clwstwr a cydweithrediad gyfa Media Cymru, mae’r Brifysgol yn cyflymu datblygiad clwstwr creadigol bywiog sydd wedi’i adeiladu ar ymchwil rhyngddisgyblaethol, creadigrwydd digidol, a chyd-greu dwfn â diwydiant, cymunedau a sefydliadau diwylliannol.
Mae’r ecosystem hon yn meithrin mwy na 6,000 o greadigwyr drwy rwydwaith Creative Cardiff ac yn gosod y rhanbarth fel canolfan fyd-enwog ar gyfer y cyfryngau, y sgrin, a’r diwydiannau creadigol ehangach. Gyda chryfderau mewn rhaglenni arloesedd ar raddfa fawr, mae Caerdydd yn cynnig amgylchedd eithriadol i academyddion sy’n awyddus i lunio dyfodol ymarfer a pholisi creadigol, gyrru effaith sector-eang, a chyfrannu at dwf cynaliadwy economi greadigol Cymru – a’r DU.
Mae datblygiad eich gyrfa yn ganolog i’n cenhadaeth. Yng Nghaerdydd, bydd gennych fynediad at gymorth wedi’i deilwra, mentora, a chyfleoedd i weithio gyda phartneriaid ar draws diwydiant, y llywodraeth a’n cymunedau. Mae ein diwylliant gydweithredol yn gwerthfawrogi gwreiddioldeb, yn annog arbrofi, ac yn cydnabod yr effaith y gall ymchwil ei chael ar gymdeithas. Dyma le lle gall eich syniadau ffynnu a lle gall eich gyrfa gyrraedd ei llawn botensial.
Mae manylion llawn y rôl, gan gynnwys prif gyfrifoldebau a dyletswyddau, ynghyd â’r wybodaeth, y sgiliau a’r profiad sydd eu hangen ar gyfer y swydd, ar gael yn y Pecyn Gwybodaeth y gellir ei lawrlwytho isod.

Sut i Ymgeisio
Gobeithiwn fod y wybodaeth ar y safle hwn yn ddefnyddiol. Os oes gennych unrhyw ymholiadau neu os hoffech drafod y rôl ymhellach, cysylltwch â Katharine Price 07899 791 508 neu Donogh O’Brien neu Gillian Blackadder, yn Aspen People ar 0141 212 7555.
I ymgeisio, llwythwch eich CV a’ch Llythyr Cais fel un ddogfen wedi’i chyfuno drwy gliciwch ar un o’r cysylltau isod:
· Athro ym maes Lled-ddargludyddion Cyfanswadd – Gwneud cais yma

· Athro yn y maes Diwydiannau Creadigol – Gwneud cais yma
Os yw eich Llythyr Cais ar wahân i’ch CV, anfonwch ef ar wahân i applications@aspenpeople.co.uk.
Bydd ymgeiswyr yn cael eu rhestru ar gyfer cyfweliad drwy baru’r manylion yn eu CV a’u llythyr cais yn erbyn y disgrifiad swydd a’r manyleb person. Felly, gofynnwn i ymgeiswyr ddarparu tystiolaeth glir o sut mae eich profiad, eich sgiliau a’ch gwybodaeth yn cyd-fynd â’r gofynion hynny.
Byddem hefyd yn ddiolchgar pe gallai eich llythyr cais gynnwys manylion dau ganolwr (sylwer ni chysylltir â chanolwyr hyd at gam cynnig neu heb ganiatâd ymlaen llaw).
Sylwer y byddwch yn derbyn cydnabyddiaeth uniongyrchol o’ch cais. Os na fyddwch yn derbyn un, cysylltwch â Gillian Blackadder ar 0141 212 7555.

Proses Ymgeisio
· Dyddiad cau: Hanner nos ar Dydd Llun 26 Ebrill 2026
· Cyfweliadau cam cyntaf (rhithwir): 
· Athro ym maes Lled-ddargludyddion Cyfanswadd – Dydd Llun 18 Mai 2026
· Athro yn y maes Diwydiannau Creadigol - Dydd Gwener 22 Mai 2026
· Cyfweliadau terfynol: (rhithwir, gyda’r ymgeisydd llwyddiannus yn ofynnol i ymweld â Phrifysgol Caerdydd cyn cymryd y swydd)
· Athro ym maes Lled-ddargludyddion Cyfanswadd – Dydd Llun 1 Mehefin 2026
· Athro yn y maes Diwydiannau Creadigol - Dydd Gwener 5 Mehefin 2026

Monitro Cydraddoldeb
Mae Prifysgol Caerdydd wedi ymrwymo i sicrhau bod pob ymgeisydd yn cael ei thrin/drin yn deg, waeth beth fo oedran, anabledd, ailbennu rhywedd, priodas a phartneriaeth sifil, beichiogrwydd a mamolaeth, hil, crefydd neu gred, rhyw, neu gyfeiriadedd rhywiol.
Cedwir y manylion personol a’r wybodaeth fonitro a ddarperir gennych ar wahân ac yn gyfrinachol at ddibenion monitro. Ni fyddant ar gael i’r panel dethol ac nid ydynt yn rhan o’r broses ddethol.
Rhowch gymorth i ni drwy ddarparu’r wybodaeth fonitro cydraddoldeb a chymorth a ofynnir isod. Fodd bynnag, os nad ydych yn dymuno darparu’r wybodaeth hon, gallwch nodi eich bod yn ‘well gen i beidio â dweud’, ac ni fydd hyn yn effeithio ar eich cais.
Anfonwch eich ffurflen fonitro cyfle cyfartal wedi’i chwblhau at gblackadder@aspenpeople.co.uk

